
Etholiadau ar gyfer Comisiynwyr yr Heddlu a Throseddu, mis
Mai 2020: y wybodaeth ddiweddaraf am enwau, disgrifiadau ac
arwyddluniau pleidiau

Mae ein canllawiau ar gyfer Swyddogion Canlyniadau Ardaloedd yr
Heddlu yn nodi'r hyn y mae'r ddeddfwriaeth yn darparu ar ei gyfer
mewn perthynas & dileu neu ychwanegu enwau, disgrifiadau ac
arwyddluniau pleidiau, neu wneud unrhyw newidiadau iddynt.

Ar gyfer etholiadau mis Mai 2020, mae'r cyngor ar ein gwefan yn
nodi efallai na fydd ceisiadau i gofrestru a ddaw i law ar 6l dydd Llun
10 Chwefror 2020 yn cael eu prosesu mewn da bryd i fod yn
weithredol ar gyfer etholiadau mis Mai 2020. Rydym hefyd wedi ei
gwneud yn glir ei bod yn annhebygol y bydd ceisiadau nad ydynt yn
cynnwys y wybodaeth statudol ofynnol a ddaw i law cyn y dyddiad
hwnnw yn cael eu prosesu mewn da bryd.

Er ein bod yn anelu at ddiweddaru'r cofrestrau ar-lein o bleidiau
agwleidyddol erbyn 23 Mawrth 2020, gallai fod angen diweddaru'r
gofrestr ar 61 y dyddiad hwnnw o hyd.

Fel y gwnaethom cyn yr etholiadau a drefnwyd y llynedd, byddwn yn
cynnwys diweddariadau rheolaidd yn y Bwletinau yn y dyfodol am
newidiadau, dileadau ac ychwanegiadau a wnaed mewn da bryd i
fod yn weithredol ar gyfer etholiadau mis Mai 2020.

Mewn unrhyw achos, pan dderbynnir enwebiadau, mae'n rhaid i chi
sicrhau bod enw'r blaid neu unrhyw ddisgrifiad a roddwyd ar y
ffurflen enwebu, ynghyd &'r arwyddlun y gofynnwyd amdano, wedi'u
cofrestru gyda ni a bod y manylion a roddwyd yn cyfateb i'r
cofrestriad.

Er mwyn sicrhau eich bod yn darllen y wybodaeth ddiweddaraf,
efallai y bydd angen i chi ddileu hanes eich porwr neu ddiweddaru'r
dudalen. Os nad ydych yn siwr sut i wneud hyn, dylai eich tim TG
allu eich cynghori.

Os bydd gennych unrhyw gwestiynau am y cofrestrau, mae croeso i
chi gysylltu & ni.

Etholiadau ar gyfer Comisiynwyr yr Heddlu a Throseddu, mis
Mai 2020: templedi datganiadau i'r wasg

Er mwyn cefnogi awdurdodau lleol cyn etholiadau 7 Mai, rydym
wedi ychwanegu nifer o ddatganiadau i'r wasg at y pecyn adnoddau
fel y gallwch eu lawrlwytho a'u defnyddio yn eich ardal.

Mae'r datganiadau i'r wasg yn cynnwys gwybodaeth am etholiadau
Comisiynwyr yr Heddlu a Throseddu a gallant fod yn adnodd
gwerthfawr i awdurdodau lleol sydd am esbonio i breswylwyr bod
etholiad yn cael ei gynnal ar 7 Mai.

Etholiad cyffredinol Senedd y DU: cais gan British Election
Study am gofrestrau etholwyr wedi'u marcio

Yn yrun modd ag yn 2015 a 2017, yn dilyn etholiad cyffredinol
Senedd y DU, mae'r Comisiwn yn gweithio gyda'r British Election
Study i ymchwilio i gofrestru etholiadol a'r nifer a bleidleisiodd.

Fel rhan o'r prosiect hwn, byddwn yn casglu cofrestrau wedi'u
marcio ar gyfer sampl o etholaethau a ddewisir. Caiff y cais hwn ei
wneud o dan Reoliad 117 o Reoliadau Cynrychiolaeth y Bobl
(Cymru a Lloegr) 2001 (fel y'u diwygiwyd). Darperir rhagor o
wybodaeth yn uniongyrchol i'r ardaloedd a ddewisir.

Os bydd gennych unrhyw gwestiynau am y gwaith hwn, cysylltwch a
markedregisters@electoralcommission.org.uk.

Cofrestru etholiadol: casglu data canfasio 2019

Mae'r dyddiad cau ar gyfer cyflwyno data canfasio bellach wedi
mynd heibio. Diolch i'r rhai ohonoch sydd eisoes wedi darparu eich
data. Fodd bynnag, mae nifer o ardaloedd nad ydynt wedi cyflwyno
eu data eto.

Ar 6l i chi greu'r adroddiad yn eich System Rheoli Etholiad ac
adolygu'r data, dylech ei gyflwyno i
CanvassData@electoralcommission.org.uk cyn gynted & phosibl.

Byddwn yn coladu ac yn cyhoeddi'r wybodaeth a dderbyniwn felly
gofynnwn i chi wirio eich data ar 6l i chi greu'r adroddiad
awtomataidd a chyn eu cyflwyno i ni er mwyn helpu i sicrhau eu bod
yn gywir.

Cofrestru etholiadol: helpu i lunio ein hadnoddau

Gan edrych tuag at ganfasiad blynyddol eleni, byddwn yn cynhyrchu
adnoddau i dargedu'r rheini sydd newydd ddod yn gymwys i
bleidleisio yn etholiadau'r Senedd y flwyddyn nesaf — pobl ifanc
rhwng 16 ac 17 oed a dinasyddion tramor sy'n preswylio yng
Nghymru. Felly, pa fath o adnoddau fyddai'n ddefnyddiol i gyrraedd
y cynulleidfacedd hyn? Fideos, posteri, hysbysebion digidol?
Anfonwch eich sylwadau atom dros e-bost i
partners@electoralcommission.org.uk.

Y Comisiwn Etholiadol, Cymru
Ty'r Cwmniau, Ffordd y Goron, Caerdydd, CF14 3UZ
Ffon: 0333 103 1929

Ffon testun: 18001 020 7271 0500
gwybodaeth@comisiwnetholiadol.org.uk

www.comisiwnetholiadol.org.uk

Gwybodaeth am sut 'y
gallwech helpu i lunio'r
adnoddau newydd y byddwn
yn eu cynhyrchu i dargedu'r
rheini sydd newydd ddod yn
gymwys i bleidleisio yn
etholiadau'r flwyddyn nesaf.

Cyhoeddir Bwletinau
Gweinyddiaeth Etholiadol yn
rheolaidd. Maent yn un o'r prif
ffyrdd o gyfathrebu a
Swyddogion Canlyniadau,
Swyddogion Cofrestru Etholiadol
a'u staff. Mae rhifynnau blaenorol
o'r Bwletinau ar gyfer Cymru,
Lloegr a'r Alban ar gael yma.
Gallwch hefyd danysagrifio i'r
Bwiletinau Gweinyddiaeth
Etholiadol.

Cofiwch roi gwybod i ni am
unrhyw newidiadau i'r staff yn

eich tim. Bydd hyn yn ein helpu i
sicrhau bod ein rhestrau postio
yn gyfredol.

Os oes Swyddog
Canlyniadau/Swyddog Cofrestru
Etholiadol newydd wedi'i benodi
yn eich awdurdod, cysylltwch a'r
tim yng Nghymru drwy e-bostio
gwybodaeth@comisiwnetholiadol.o
rg.uk.

Rydym yn anfon y cylchlythyr
hwn atoch gan ei fod yn cynnwys
gwybodaeth bwysig am waith y
Comisiwn Etholiadol sy'n
berthnasol i chi. Mae'r
cylchlythyr yn rhan o dasg
gyhoeddus y Comisiwn
Etholiadol sy'n seiliedig ar
Ddeddf Pleidiau Gwleidyddol,
Etholiadau a Refferenda 2000.
Byddwn yn rheoli eich
gwybodaeth bersonol a'ch
manylion cyswllt yn unol a'r
Rheoliad Cyffredinol ar Ddiogelu
Data a deddfwriaeth diogelu data
y DU fel yr amlinellir yn ein
hysbysiad preifatrwydd
(https://www.electoralcommissio
n.org.uk/cy/hysbysiad-
preifatrwyd)

Os nad ydych am gael y
cylchlythyr hwn mwyach,

gallwch ddatdanysgrifio ar
unrhyw adeg.

